
भोपाल (एजेंसी)। मुख्यमंत्री 
डॉ. मोहन यादव अपने हर 
जनप्रतिनिधि पर पूरी नजर बनाए 
हुए हैं। खासतौर पर उनके द्वारा 
क्षेत्र में सक्रियता और कराए जाने 
वाले विकास कार्यों पर इसमें खास 
फोकस है। इसके लिए बाकायदा  
अफसरों की फौज की तैनाती की 
गई है जो हर विधायक और सांसद 
के बारे में पूरी जानकारी जुटाने से 
लेकर फीडबैक लेने का काम कर 
रही है।  इसके लिए 30 बिंदु भी 
तय किए गए हैं। इन बिंदुओं की 
ही जानकारी जुटाई जा रही है। यह 
सब मुख्यमंत्री डॉ मोहन यादव के 
निर्देश पर किया जा रहा है। इन 
ङ्क्षंबदुओं में विकास कार्यों के 
साथ ही उनके दौरे और अफसरों 
के साथ उनकी बैठने वाली पटरी 
की जानकारी ली जा रही है।  इस 
सर्वे के पीछे की वजह है जो 
योजनाएं और अभियान चलाए जा 
रहे हैं, उनकी जमीनी हकीकत का 
पता लगाना। इस दौरान सांसद और 
विधायकों से उनके समस्याओं के 
बारे में पूछा जा रहा है, जिससे की 
उनका भी निवारण भी किया जा 
सके। प्रदेश में चल रहे विकास 

कार्यों और समय-
समय पर चलाए जा 
रहे अभियानों की भी 
पूरी जानकारी इस 
अफसरों की टीम 
द्वारा ली जा रही है।

इसके लिए 
मुख्यमंत्री सचिवालय 
द्वारा कुछ आईएएस 
अफसरों को 
संभागवार जिम्मेदारी दी गई है। 
करीब 30 बिंदुओं पर विधायक 
और सांसदों से टेलीफ़ोनिक 
चर्चा कर उनसे विस्तार में बात 
की जा रही है। इस दौरान उनसे 
प्रदेश की कानून व्यवस्था से 
लेकर विधायकों-सांसदों के दौरे 
और अफसरों से उनके संबध 
के बारे में भी पूछा जा रहा है। 
मुख्यमंत्री डॉ. मोहन यादव की 
सरकार के एक साल पूरा होने के 
बाद जनप्रतिनिधियों खासतौर पर 
विधायकों और सांसदों से सरकार 
की छवि, योजनाएं और उनके 
क्रियान्वयन को लेकर चर्चा की जा 
रही है। इस चर्चा में अफसर यह 
पता करने का प्रयास कर रहे हैं कि 
योजनाओं को जमीन पर उतारने 

में क्या तकलीफ आ 
रही है और उसका 
इंपैक्ट क्या हो रहा 
है? इसको लेकर 
एक प्रश्नावली तैयार 
की गई है, जिसके 
आधार पर यह 
फीडबैक लिया जा 
रहा है।

यह हैं तय 
किए गए बिंदु - विधायक और 
सांसदों से उनके क्षेत्र की कानून 
व्यवस्था, लोकसभा चुनाव से 
पहले विधायकों को दिए गए 15 
करोड़ और सांसदों को दिए गए 
50 करोड़ की राशि के उपयोग 
साथ ही इस राशि में से कितने 
काम अभी अधूरे हैं, कितनों के 
टेंडर जारी नहीं हुए, साथ ही जो 
राशि आवंटित की गई है, उसके 
तहत जो काम किए गए हैं, उसके 
भुगतान की स्थिति क्या है? हाल 
ही में चलाए गए राजस्व अभियान 
को लेकर संबंधित विधायक और 
सांसद के क्षेत्र में राजस्व संबंधी 
कितनी समस्याएं हल हुई हैं? यदि 
कोई समस्याएं राजस्व संबंधी हल 
नहीं हुई हैं तो इसकी क्या वजह है? 

केंद्रीय योजनाओं की भी उनके क्षेत्र 
में क्या स्थिति है? प्रभारी मंत्री के 
दौरों के दौरान जो समस्याएं या जो 
निर्णय किए जाते हैं, उनकी क्या 
स्थिति है? साथ ही पीएचई, जल 
संसाधन, माइनिंग, पंचायत ग्रामीण 
और नगरीय प्रशासन से जुड़े 
विभाग पर क्षेत्र में कैसा काम चल 
रहा है, इसको लेकर भी सांसदों 
और विधायक से विस्तृत रूप से 
जानकारी ली जा रही है।

इस पर खासतौर पर नजर 
- आमतौर पर जनप्रतिनिधियों के 
साथ जिले के कलेक्टर और पुलिस 
अधीक्षक के संबंधों को लेकर 
अनबन की खबरें आती रहती हैं। 
फीडबैक कॉल में यह भी एक अहम 
बिन्दु है। सांसद और विधायकों से 
इस बात पर जोर देकर पूछा जा रहा 
है कि उनके जिले में जो कलेक्टर 
एसपी सहित अन्य अधिकारी तैनात 
हैं, उनके साथ उनका कितना 
तालमेल है। यह भी पता किया जा 
रहा है कि कलेक्टर और एसपी की 
कार्यक्षमता किस तरह की और वे 
सरकार की योजनाओं को जमीन 
पर उतारने के लिए कितना काम 
कर रहे हैं।

यह भी ली जा रही 
जानकारी - इस काम में जिन 
आईएएस अफसरों की टीम को 
लगाया गया है, वह सांसद और 
विधायकों से यह भी पूछ रहे हैं कि 
वे अपने क्षेत्र में कितने दौरे करते 
हैं और दौरे में जो उनको समस्याएं 
मिलती हैं, इनके समाधान को 
लेकर अधिकारियों को दिए गए 
आदेशों पर स्थानीय कर्मचारी 
कितना अमल करते हैं। इसके 
अलावा यह भी पता किया जा 
रहा है कि उनके क्षेत्र में मुख्यमंत्री 
का दौरा कब हुआ था और निकट 
भविष्य में वे किन बड़ी योजनाओं 
को लेकर मुख्यमंत्री का दौरा 
चाहते हैं? इसके अलावा यह भी 
जानकारी ली जा रही है कि सांसद-
विधायकों से मुख्यमंत्री द्वारा क्षेत्र के 
लिए पांच साल का मास्टर प्लान 
मांगा गया था, उसको लेकर क्या 
तैयारी है और यदि कंप्लीट हो गया 
हो तो उसके आधार पर अब तक 
कितना काम किया गया है ? क्षेत्र 
का जो मास्टर प्लान बनाया जा रहा 
है, क्या उसमें कोई बदलाव किया 
जाना है। अगर हां तो किस तरह का 
बदलाव होना चाहिए।

माननीयों के हर कदम पर मुखिया की नजर
मुख्यमंत्री कार्यालय के अफसरों की टीम जुटा रही जानकारी और ले रही फीडबैक

नीमच। देहरादून में आयोजित 
38 वें नेशनल गेम्स में मॉडर्न 
पेंटाथलॉन के बायथले इवेंट में 
(1600 मीटर दौड, 200 मीटर 
तैराकी फिर 1600 मीटर दौड) में 
गोल्ड मेडल जीतकर नीमच का 
नाम राश्ट्रीय स्तर पर रोशन करने 
पर साहसी बिटिया कनकश्री पिता 
तेजबहादुर धारवाल का विधायक 
निवास पर विधायक दिलीपसिंह 
परिहार ने स्वागत अभिनंदन 
किया।

विधायक परिहार ने साहसी 
बिटिया कनकश्री धारवाल को 
शाबाशी और प्रोत्साहन देते 
हुए कहा नीमच में खिलाडियों 
को किसी भी तरह की समस्या 
नहीं होगी। खिलाडियों को खेल 
सुविधाएं उपलब्ध कराने और 
खेल प्रतिभाओं को निखारने का 

पूरा प्रयास किया जाएगा। नीमच 
की बेटियां देश ही नहीं विदेश में 
भी नाम रोशन करेंगी। इस अवसर 
पर मुख्य कोच प्रभु मूलचंदानी, 

लेडी कोच सुधा सोलंकी, 
डॉ.मनीष चमडिया, डॉ.पाटीदार, 
महेंद्र, विरेंद्र, पार्षद दारासिंह, 
लोकेश चांगल उपस्थित थे।

38 वें नेशनल गेम्स में गोल्ड मेडल जीत नीमच का नाम रोशन करने पर
कनकश्री धारवाल का विधायक परिहार ने किया अभिनंदन

नीमच 18 फरवरी (िनप्र)। 
सभी जिला अधिकारी एवं ग्राम 
नोडल अधिकारी अपने साप्ताहिक 
ग्राम भ्रमण के दौरान गांवों में स्कूल 
एवं आंगनवाडी केंद्र नियमित रूप 
से समय पर खुलना सुनिश्चित 
करें। आंगनवाडी केंद्रों में प्रतिदिन 
निर्धारित मीनू के अनुसार सुबह 
गर्म नाश्ता एवं दोपहर में गर्म पका 
हुआ भोजन बच्चों को वितरण हो 
यह देखे। यदि किसी आंगनवाडी में 
नाश्ता एवं भोजन नहीं मिलना पाया 
जाए, तो प्रतिवेदन प्रस्तुत करे। यह 
निर्देश कलेक्टर श्री हिमांशु चंद्रा ने 
मंगलवर को कलेक्टोरेट सभाकक्ष 
नीमच में समय सीमा पत्रों के 
निराकरण की साप्ताहिक समीक्षा 
बैठक में दिए। बैठक में जिला 
पंचायत सीईओ श्री अमन वैष्णव, 
एडीएम श्रीमती लक्ष्मी गामड, 
संयुक्त कलेक्टर डॉ.ममता खेडे, 
डिप्टी कलेक्टर श्री चंद्र सिह धार्वे, 
श्रीमती रश्मि श्रीवास्तव एवं सुश्री 
किरण आंजना सहित एसडीएम 
नीमच, जावद एवं मनासा तथा 
सभी जिला अधिकारी उपस्थित थे। 

सभी अधिकारी ग्राम भ्रमण में आंगनवाडी केंद्र एवं 
स्कूल समय पर खुलना सुनिश्चित करें - चंद्रा

कलेक्टर ने जिला अधिकारियों की बैठक में दिए निर्देश

बैठक में कलेक्टर ने सभी 
जिला अधिकारियों को निर्देश दिए 
कि वे ग्राम भ्रमण के दौरान क्षेत्र 
की पंचायतों में सेम एवं मेम श्रेणी 
के हर एक बच्चें की मॉनिटरिंग करें 
और सेम एवं मेम श्रेणी के बच्चों 
के स्वास्थ्य में सुधार लाकर, उन्हें 
सुपोषित श्रेणी में लाए। कलेक्टर 
ने निरोग्यम नीमच अभियान तहत 
डोर टू डोर सर्वे कार्य की प्रगति 
की समीक्षा में निर्देश दिए, कि 
टीकाकरण से शेष सभी चिन्हित 
बच्चों का टीकाकरण करवाया 
जाए। कोई भी बच्चा टीकाकरण से 
वंचित ना रहे। साथ ही भविष्य में 
भी इन बच्चों का नियमित रूप से 
निर्धारित समय पर टीकाकरण हो। 

कलेक्टर ने निर्देश दिए, कि 
जिले के सभी आंगनवाडी केंद्र 
माह में कम से कम 25 दिवस से 
अधिक दिन तक अनिवार्य रूप से 
खुले और बच्चों को प्रतिदिन दो 
बार सुबह में नाश्ता एवं दोपहर 
में गर्म हुआ भोजन प्रदान किया 
जाए। एएनसी पंजीयन से भी 
कोई गर्भवती महिला नहीं छूटे। 
आंगनवाडी केंद्र में सभी बच्चे 
दर्ज हो और उन्हें नियमित रूप से 
आईसीडीएस सेवाएं उपलब्ध हो। 
कलेक्टर ने 70 वर्ष से अधिक के 
पात्र सभी हितग्राहियों के आयुष्मान 
कार्ड बनवाने के निर्देश भी जनपद 
सीईओ एवं एसडीएम्स को दिए। 

कलेक्टर चंद्रा ने पीएम सूर्य घर 

मुक्त बिजली योजना की प्रगति की 
समीक्षा के दौरान निर्देश दिए, कि 
अधीक्षण यंत्री म.प्र.प.क्षे.वि.वि.
कं.नीमच, सौर ऊर्जा वेण्डर, 
बैंकर्स एवं सीएमओ आगामी 
माह में सभी नगरीय निकाय स्तर 
पर पीएम सूर्य घर मुक्त बिजली 
योजना के तहत जागरूकता शिविर 
आयोजित कर, आमजनों को अपने 
घरों पर सौर ऊर्जा पैनल स्थापित 
करने हेतु प्रेरित करें और शिविर में 
उनके प्रकरण तैयार कर, स्वीकृति 
की कार्यवाही करें। कलेक्टर ने 
इस योजना के तहत अधिकाधिक 
घरों पर सौर ऊर्जा पैनल लगवाने 
के निर्देश भी संबंधित अधिकारियों 
को दिए ।

नीमच 18 फरवरी 
। कांग्रेस के दिग्गज 
नेताओं में शुमार 
मध्यप्रदेश के पूर्व 
मुख्यमंत्री व राज्यसभा 
सांसद दिग्विजय 
सिंह 21 फरवरी को 
नीमच गांधी भवन 
सभी कार्यकर्ताओं से रूबरू 
होगे वे यहां शुक्रवार प्रातः 9.30 
बजे से 10.30 बजे तक कांग्रेस 
कार्यकर्ताओं को संबोधित करेंगे। 

जिसके पश्चात दिग्गी 
राजा पत्रकारों से रूबरू 
होंगे,जिसमें वे प्रदेश 
व देश में कांग्रेस को 
मजबूती दिलाने किए 
जा रहें कार्यों तथा केंद्र 
की मोदी व प्रदेश की 
मोहन सरकार के कार्यों 

को लेकर भी चर्चा करेंगे। उक्त 
जानकारी ब्लॉक अध्यक्ष एक 
राकेश अहीर व ब्लॉक अध्यक्ष दो 
मोनू लोक्स द्वारा दी गई।

21 फ़रवरी को नीमच आएंगे 
पूर्व सीएम दिग्विजय सिंह

कांग्रेस कार्यकर्ताओं से गांधी भवन में होंगे रूबरू, पत्रकारों से करेंगे चर्चा

नीमच 18 फरवरी (िनप्र)। 
जनपद पंचायत नीमच की 
साधारण सभा की बैठक 21 
फरवरी 2025 को दोपहर 
12.30 बजे जनपद अध्यक्ष 
श्रीमती शारदा मदनलाल धनगर 
की अध्यक्षता में जनपद सभा 
भवन, (बी.आर.सी.) नीमच पर 
किया गया है। बैठक में विभागीय 
कार्यो की समीक्षा की जावेगी। 
सभी जनपद सदस्यों और 
विकासखण्ड स्तरीय अधिकारियों 
से बैठक में उपस्थित होने का 
आगृह किया गया है।

नीमच 18 फरवरी (िनप्र)। 
अनुविभागीय अधिकारी राजस्व 
मनासा श्री पवन बारिया ने राजस्व 
पुस्तक परिपत्र भाग 6(4) के 
तहत दो पीड़ित परिवारों को 8 
लाख रूपये की आर्थिक सहायता 
स्वीकृत की हैं। एसडीएम मनासा 
द्वारा ग्राम लसुडिया आंतरी निवासी 
पूजा पिता गोविंद मालवीय की 27 
अक्टूबर 2024 को पानी में डूबने 
से मृत्यु हो जाने पर मृतका के 
वारिस पिता गोविंद मालवीय  को 4 
लाख रूपये की आर्थिक सहायता 

स्वीकृत की गई हैं।
इसी तरह भमेसर निवासी 

भेरूलाल पिता यादराज की 23 
अगस्त 2024 को पानी में डूबने से 
मृत्यु हो जाने पर मृतक की वारिस 
पत्नि कृष्णाबाई को 4 लाख रूपये 
की आर्थिक सहायता स्वीकृत की 
गई है ।

तहसीलदार कुकड़ेश्वर एवं 
रामपुरा द्वारा पीडित परिवारों को 
आर्थिक सहायता का प्रकरण तैयार 
कर स्वीकृति के लिए एसडीएम 
मनासा को प्रस्तुत किया गया था।

दो पीडित परिवारों को आठ लाख 
की आर्थिक सहायता स्वीकृत

जनपद साधारण सभा 
की बैठक 21 फरवरी को

नीमच 18 फरवरी (िनप्र)। 
जिला विकास समन्वय एवं 
निगरानी समिति(दिशा) की बैठक 
एक मार्च 2025 को प्रात:10 बजे 
कलेक्टर सभाकक्ष नीमच में सांसद 
श्री सुधीर गुप्ता, की अध्यक्षता में 
आयोजित की जा रही है। अपर 
कलेक्टर विकास, जिला पंचायत 
सीईओ श्री अमन वैष्णव ने दिशा 
समिति के सभी सदस्यों और जिला 
अधिकारियों से बैठक में उपस्थित 
होने का आगृह किया है।

नीमच । अपने वार्ड के साथ 
नगर की समस्याओं के प्रति गंभीर 
शहर की सक्रिय पार्षदों में से एक 
वार्ड नं. 07 को नेतृत्व कर रही 
श्रीमती सुमित्रा मुकेश पोरवाल 
अपने क्षेत्र की समस्याओं के 
प्रति, विकास के प्रति गंभीर है।

बीते दो दिन पूर्व नगर पालिका 
परिषद नीमच की महत्वपूर्ण 
बैठक में वार्ड क्रमांक 7 की 
पार्षद श्रीमती सुमित्रा मुकेश 
पोरवाल ने अपने क्षेत्र इन्दिरा 
नगर सहित शहर की समस्याओं 
को लेकर प्रमुखता से अपनी 
बात रखी। श्रीमती पोरवाल ने 

विकास नगर में नपा की रिक्त पड़ी करोड़ो की भूमि 
पर भूमाफियाओं की नजर, कब्जाने का हो रहा काम
भूमाफियाओं से बचाने विकास नगर की प्रस्तावित भूमि पर बाउंड्रीवॉल 

निर्माण पार्षद श्रीमती पोरवाल ने आवेदन देकर की मांग
बैठक में नगर पालिका अध्यक्ष 
स्वाति चौपड़ा एवं मुख्य नगर 
पालिका अधिकारी के समक्ष 
14/4  विकास नगर नीमच में श्री 
झूलेलाल मंदिर व दुर्गा वाटिका 
के पास  नगरपालिका की रिक्त 
पड़ी करोड़ों रुपए की संपत्ति 
(भूमि) पर भूमाफियाओं द्वारा 
अवैध कब्जे की नीयत से पर 
कब्जा किया जा रहा है।

उस भूमि को भूमाफियाओं 
से बचाने हेतु श्रीमती पोरवाल ने 
नपाध्यक्ष व सीएमओं के समक्ष 
आवेदन देकर अतिशीघ्र वहां 
बाउंड्रीवॉल निर्माण हो सके इसके 
लिए आवेदन देकर बताया कि 
नगर पालिका परिषद द्वारा उस 
भूमि के लिये एक वर्ष पूर्व ही 
टेंडर आमंत्रित कर वर्क आर्डर 
दिया गया लेकिन आज दिनांक 
तक बाउंड्रीवॉल निर्माण नहीं होने 
से शासकीय भूमि को कब्जाने 
का काम हो रहा है जिससे क्षेत्र के 
रहवासियों में व जनप्रतिनिधियों में 
भारी आक्रोश व्याप्त है। श्रीमती 
पोरवाल ने कहा कि वहां तत्काल 

बाउंड्रीबाल निर्माण कर करोड़ों 
रुपए की जमीन मुक्त कराई जाए 
एवं  यदि उस भूमि को विक्रय 
भी कराई जाएगी तो भी किसी 
को कोई आपत्ति नहीं होगी और 
उससे करोड़ों की आमदनी नगर 
पालिका को होगी ।

ज्ञात रहे कि पूर्व में पोरवाल 
समाज समिति नीमच के लिए 
यह भूमि प्रस्तावित है। लगभग 
8800 स्क्वायर फीट भूमि 
भोपाल वल्लभ भवन में स्वीकृति 
की प्रतीक्षा में है। जब स्वीकृत 
होगी तब उसका विक्रय विलेख 
कराया जाएगा। श्रीमती पोरवाल 
ने बताया कि विकास नगर 14/4 
की उक्त भूमि करोड़ों रुपए की 
है अगर वह भूमाफियाओं के 
पास चली गई तो वहां भूमाफिया 
इस पर कब्जा कर लेंगे। तत्काल 
नगर पालिका अपने अधिपत्य 
में लेकर भूमि को सुरक्षित करे। 
जिससे नगर पालिका को करोड़ों 
रुपए की आमदनी भी होगी और 
जिससे कि शहर में चहंमुखी 
विकास होगा।

दिशा समिति की 
बैठक एक मार्च को

भोपाल में पहली बार जीआईएस में होगी प्रवासी मध्य प्रदेश समिट - मुख्यमंत्री डॉ. यादव
भोपाल 18 फरवरी 

(एजेंसी)। मुख्यमंत्री डॉ. मोहन 
यादव ने कहा है कि भोपाल में 
पहली बार आयोजित होने जा रहे 
“इन्वेस्ट मध्य प्रदेश - ग्लोबल 
इन्वेस्टर्स समिट-2025” में 
पहली बार “प्रवासी मध्य प्रदेश 
समिट” का भव्य आयोजन 25 
फरवरी 2025 को किया जाएगा। 
इस वैश्विक मंच पर मध्यप्रदेश 
के प्रवासी उद्योगपतियों और 
निवेशकों की विशेष भागीदारी 
होगी।

इस सम्मेलन में दुनिया भर 
के प्रवासियों 'फ्रेंड्स ऑफ 
एमपी' समूह के सदस्य शामिल 
होंगे। इस में 15 से अधिक 
देशों से मध्यप्रदेश के 500 
से अधिक प्रवासी भारतीय 
प्रतिनिधि भाग लेंगे, जिनमें यूके, 
दुबई, हांगकांग, सिंगापुर और 
जापान जैसे देशों से महत्वपूर्ण 

प्रतिनिधिमंडल शामिल होंगे। 
यह कार्यक्रम राज्य की आर्थिक, 
सांस्कृतिक और औद्योगिक 

विकास को नई ऊंचाइयों तक ले 
जाने के लिए एक महत्वपूर्ण मंच 
प्रदान करेगा।

प्रवासी भारतीय से प्रदेश 
में निवेश का आह्वान - 
इस ऐतिहासिक आयोजन में 
मुख्यमंत्री डॉ. मोहन यादव का 
प्रमुख संबोधन होगा, जिसमें वे 
प्रवासी भारतीयों को प्रदेश के 
विकास में योगदान देने और 
निवेश के नए अवसरों का 
लाभ उठाने का आह्वान करेंगे। 
मुख्यमंत्री डॉ. यादव प्रदेश की 
औद्योगिक, सांस्कृतिक और 
आर्थिक प्रगति की रूपरेखा 
प्रस्तुत करेंगे और प्रवासी 

भारतीयों को अपनी जड़ों से 
जुड़ने के लिए आमंत्रित करेंगे।

कार्यक्रम में प्रवासी भारतीयों 
को मध्यप्रदेश में निवेश और 
व्यावसायिक अवसरों से अवगत 
कराया जाएगा। कार्यक्रम में डॉ. 
जगत शाह संस्थापक मेंटर ऑन 
रोड द्वारा अन्तर्राष्ट्रीय व्यापार से 
उद्यमिता को बढ़ावा देने पर चर्चा 
की जाएगी। प्रमुख सचिव प्रवासी 
भारतीय श्री संदीप यादव प्रवासी 
भारतीय सम्मेलन की भूमिका 
और महत्व को रेखांकित करेंगे।

कार्यक्रम में फ्रेंड्स ऑफ 
एमपी के विभिन्न अन्तर्राष्ट्रीय 
चैप्टर के प्रमुख अपने विचार 
साझा करेंगे। इनमें सुश्री लीना 
वैद्य, चेयरपर्सन फ्रेंड्स ऑफ 
एमपी, अबू धाबी चैप्टर, प्रमित 
मकोड़े चेयरमैन फ्रैंड्स ऑफ 
एमपी बॉस्टन चैप्टर, रोहित 
दीक्षित चेयरमैन फ्रेंड्स ऑफ 
एमपी यूके चैप्टर, सुश्री प्रेरणा 
भारद्वाज मेयर, जेराल्ड क्रॉस 
लंदन यूके और लार्ड रेमी रेंजर, 
हाउस ऑफ लॉर्ड्स (यूके) 

जैसे प्रतिष्ठित प्रवासी भारतीय 
इस आयोजन में अपना विचार 
रखेंगे।

“प्रवासी मध्य प्रदेश समिट-
2025” न केवल प्रदेश में निवेश 
और आर्थिक विकास को बढ़ावा 
देगा, बल्कि प्रवासी भारतीयों को 
अपनी जड़ों से जोड़ने का एक 
सुनहरा अवसर भी प्रदान करेगा। 
मुख्यमंत्री डॉ. यादव के नेतृत्व 
में यह आयोजन मध्य प्रदेश को 
वैश्विक मंच पर एक नई पहचान 
दिलाने में सहायक होगा।

मालवा फर्स्ट

भागवत ने भारत की अपनी विशेष 
प्रकृति के बारे में बात करते हुए 
और पाकिस्तान के गठन का संदर्भ 
उन लोगों के समूह के रूप में दिया 
जो देश की प्रकृति से सहमत नहीं 
थे। मोहन भागवत ने टिप्पणी करते 
हुए कहा, “भारत केवल एक भूगोल 
नहीं है, जो समय-समय पर बदल 
सकता है। जिन्होंने सोचा कि वे भारत 
की प्रकृति और स्वभाव के साथ 
नहीं रह सकते उन्होंने अपना देश 
(पाकिस्तान) बना लिया

हिंदुओं ने हमेशा दुनिया की 
विविधता को स्वीकार किया 
है - भारत की प्राचीन प्रकृति पर 
प्रकाश डालते हुए उन्होंने कहा कि 
यह स्वतंत्र भारत के निर्माण से भी 
पुराना है। उन्होंने कहा, “जो लोग नहीं 
गए, इससे समझ में आता है कि वे 
सभी भारत का स्वभाव को जानते 
हैं, उसको चाहते हैं और वह स्वभाव 
आज का नहीं है न ही 15 अगस्त 
1947 (भारतीय स्वतंत्रता) को बना 
है। यह उससे भी अधिक प्राचीन है।” 

मोहन भागवत ने कहा, RSS को 
जानना है तो संघ के करीब आइए, 
इसमें पैसा नहीं लगता है। दुनिया को 
आखिरकार एहसास हो गया है कि 
हिंदुओं ने हमेशा दुनिया की विविधता 
को स्वीकार किया है।’

मोहन भागवत ने कहा, “हर 
किसी की अपनी विशिष्ट विशेषज्ञता 
होती है, हिंदू जानते हैं कि सभी 
विशेषज्ञता सत्य का आविष्कार है 
और यह एक सत्य है। सृष्टि के 
चराचर जगत में, जड़ चेतन सब 
में वही एक है जो नहीं बदलता, जो 
पहले भी था, आज भी है, और कल 
भी रहेगा, वह शाश्वत है। बाकी 
सब कुछ बदलता रहता है,” उन्होंने 
कहा, “हिंदू जानते हैं, क्योंकि वे 
समझते हैं कि विविधता से एकता 
आती है…इसलिए अपनी विशेषज्ञता 
पर श्रद्धा के साथ खड़े हों और सभी 
की विशेषज्ञता का सम्मान करें ।

कोलकाता 18 फरवरी (एजेंसी)। 
राष्ट्रीय स्वयंसेवक संघ प्रमुख मोहन 
भागवत ने रविवार को पश्चिम बंगाल 
में संघ के कार्यकर्ताओं से बात करते 
हुए हिंदू समाज की विविधता और 
“स्वभाव” पर जोर दिया और सभी 
से इस विविधता को स्वीकार करके 
आगे बढ़ने का आग्रह किया। पश्चिम 
बंगाल के पूर्व बर्धमान जिले में एक 
सार्वजनिक रैली को संबोधित करते 
हुए RSS प्रमुख ने कहा, “संघ क्या 
करना चाहता है? अगर इस सवाल 
का जवाब एक वाक्य में देना है, 
तो बता दूं कि संघ पूरे हिंदू समाज 
को एकजुट करना चाहता है। हिंदू 
समाज को एकजुट क्यों करें ? 
क्योंकि हिंदू इस देश के समाज के 
लिए जिम्मेदार हैं।

जो भारत की प्रकृति के साथ 
नहीं रह सकते उन्होंने पाकिस्तान 
बना लिया - RSS चीफ मोहन 

RSS को जानना है तो संघ के करीब आइए 
इसमें पैसा नहीं लगता है - मोहन भागवत

नीमच 18 फरवरी (निप्र)। 
नारकोटिक्स एवं नशीली दवाओं की 
रोकथाम एवं बेहतर समन्वय के लिए 
सोमवार जिला स्तरीय नारकोटिक्स 
कोऑर्डिनेशन (एनसीओआरडी) 
समिति की महत्वपूर्ण बैठक पुलिस 
कंट्रोल रूम नीमच में आयोजित की 
गई। बैठक की अध्यक्षता कलेक्टर 
एवं जिला दंडाधिकारी हिमांशु चंद्रा 
ने की, जबकि पुलिस अधीक्षक 
अंकित जायसवाल ने सचिव के 
रूप में बैठक का संचालन किया।

बैठक में नशीली दवाओं के 
खतरे से निपटने के लिए एक 
व्यापक रणनीति पर विस्तार से 
चर्चा की गई। समिति ने मादक 
पदार्थों की तस्करी की रोकथाम, 
अवैध खेती की निगरानी,नशीली 
दवाओं के दुरुपयोग के खिलाफ 
जागरूकता अभियान चलाने,नशा 
मुक्ति केंद्रों के संचालन और नशा 

प्रभावित क्षेत्रों में विकास कार्यक्रम 
लागू करने जैसे महत्वपूर्ण मुद्दों पर 
विचार-विमर्श किया। मादक पदार्थों 
की तस्करी की प्रवृत्तियों के बारे में 
सूचनाओं का आदान-प्रदान और 
आसूचना तंत्र को मजबूत करना। 
जिले में अफीम, भांग आदि की 
अवैध खेती की निगरानी के लिए 
विशेष अभियान चलाना।

क्रॉस-स्टेट मामलों की जांच 
में तेजी लाने के लिए अंतरराज्यीय 

समन्वय को बढ़ावा देना। स्कूलों, 
कॉलेजों और सार्वजनिक स्थानों 
पर नशीली दवाओं के दुरुपयोग 
के खिलाफ जागरूकता अभियान 
चलाना। एनडीपीएस अधिनियम 
के प्रावधानों और नशीली दवाओं 
के हानिकारक प्रभावों के बारे में 
जागरूकता कार्यक्रम आयोजित 
करना। को नशीली दवाओं की 
खेती से दूर रहने के लिए प्रोत्साहित 
करना। मादक पदार्थों का पता लगाने 

के लिए आधुनिक उपकरणों की 
व्यवस्था करना।

नशे के आदी लोगों को समाज 
में पुनर्स्थापित करने के लिए विशेष 
कार्यक्रम चलाना नशा प्रभावित क्षेत्रों 
की पहचान कर वहां जागरूकता 
कार्यक्रम और शिविर आयोजित 
करना कलेक्टर हिमांशु चंद्रा ने 
कहा कि नशीली दवाओं का खतरा 
समाज के लिए गंभीर चुनौती है 
और इससे निपटने के लिए सभी 
विभागों को मिलकर काम करना 
होगा। उन्होंने नशीली दवाओं के 
तस्करों के खिलाफ सख्त कार्रवाई 
करने और नशा मुक्त समाज बनाने 
के लिए हर संभव प्रयास करने 
का आह्वान किया।पुलिस अधीक्षक 
अंकित जायसवाल ने कहा कि 
पुलिस नशीली दवाओं के तस्करों 
के नेटवर्क को ध्वस्त करने के लिए 
पूरी तरह से प्रतिबद्ध है। उन्होंने 

आम लोगों से भी नशीली दवाओं 
से संबंधित जानकारी के बारे में 
पुलिस को सूचित करने की अपील 
की।बैठक में अपर कलेक्टर लक्ष्मी 
गामड, अतिरिक्त पुलिस अधीक्षक 
नवल सिंह सिसोदिया, केंद्रीय 
नारकोटिक्स ब्यूरो के अधीक्षक 
बिपिन कुमार, जिला आबकारी 
अधिकारी बीएल सिंगाडा, जिला 
शिक्षा अधिकारी एसएम मांगरिया, 
डीडीए भगवान सिंह अर्गल, 
सीएमएचओ डी प्रसाद, उप 
वनमंडलाधिकारी दशरथ अखंड, 
सीजीएसटी अधीक्षक संदीप कुमार 
नामदेव, नशा मुक्ति केंद्र के 
मनोवैज्ञानिक जीवन तिवारी, ड्रग 
इंस्पेक्टर शोभित कुमार तिवारी, 
और नशा मुक्ति केंद्र के प्रोजेक्ट 
डायरेक्टर सुनील कुमार तिवारी 
सहित समिति के अन्य सदस्य भी 
उपस्थित थे।

NCORD की जिला स्तरीय बैठक कंट्रोल रूम पर संपन्न
नशीली दवाओं के खतरे पर लगाम लगाने की रणनीति पर हुई चर्चा

नीमच  (िनप्र)। कलेक्टर 
श्री हिमांशु चंद्रा ने मंगलवार को 
कलेक्टोरेट सभाकक्ष नीमच में 
जनसुनवाई करते हुए- 82 आवेदकों 
की सुनी समस्याएं और उनका 
निराकरण करने के निर्देश संबंधित 
अधिकारियों को दिए। जनसुनवाई 
में जिला पंचायत सीईओ श्री अमन 
वैष्णव, अपर कलेक्टर श्रीमती लक्ष्मी 
गामड़, संयुक्त कलेक्टर डॉ.ममता 
खेडे,  एसडीएम श्री संजीव साहू, 
डिप्टी कलेक्टर सुश्री किरण आंजना, 
चंद्रसिह धार्वे एवं श्रीमती रश्मि 
श्रीवास्तव सहित जिला अधिकारी 
उपस्थित थे। जनसुनवाई में चीताखेडा 
के दिव्यांग अनिल दमामी ने उपचार 
के लिए आर्थिक सहायता प्रदान करने 
का अनुरोध किया। इस पर कलेक्टर 
ने मुख्य चिकित्सा अधिकारी को 
निर्देश दिए, कि वे अनिल को पर्याप्त 
नि:शुल्क उपचार सहायता उपलब्ध 
करवाए। लुहारिया जाट के भेरूलाल 

गुर्जर ने शासकीय भूमि से अवैध 
अतिक्रमण हटवाने संबंधी आवेदन 
प्रस्तुत किया। जिस पर कलेक्टर ने 
अतिक्रामक के विरूद्ध कार्यवाही 
कर, अवैध कब्जा हटवाने के 
निर्देश तहसीलदार सिंगोली को दिए। 
जनसुनवाई में  जिला पंचायत सीईओ 
श्री अमन वैष्णव एवं एडीएम श्रीमती 
लक्ष्मी गामड ने भी आवेदकों की 
समस्याएं सुनी और उनका निराकरण 
करने के निर्देश संबंधित अधिकारियों 

को दिए। जनसुनवाई में कनावटी के 
रामप्रसाद, अरनिया चंद्रावत के मोहन 
बंजारा,  अमरपुरा के बगदीराम, 
जाट के अनिल सिह, पालसा 
के कंचनबाई,  धोकलखेडा के 
अंबालाल, विजयसिह, नीमच सिटी 
की दुलीबाई मीणा, आंत्री बुजुर्ग के 
मदनलाल, नीमच के सुनील कुमार 
चौहान, जीरन के शांतिलाल पाटीदार, 
लासुर की सागरबाई, सावनकुंड के 
गोविंद बंजारा, पिपल्याघोटा के 

मोहनलाल, बिहारंगज नीमच की 
आरती, बमोरी के शंकर पुरी, उगरान 
की कांताबाई, मोडी के हीरालाल 
गायरी, बिजलवास बामनियां के 
रामचंद्र रेगर, पिपल्याघोटा की 
ललिता, भोपालगंज के कारूलाल, 
धनेरिया रोड नीमच की निर्मला 
सोलंकी, बघाना के अयुब, अरनिया 
कुमार के रोहित मीणा आदि ने भी 
अपनी समस्याओं से संबंधित 
आवदेन प्रस्तुत किए।

कलेक्टर ने की जनसुनवाई – 82 
आवेदको की सुनी समस्याएं

नीमच । श्री सीताराम जाजू 
शासकीय कन्या महाविद्यालय 
नीमच में भाभा परमाणु अनुसन्धान 
केन्द्र मुम्बई के वैज्ञानिकों द्वारा 
एटोमिक ऊर्जा के सम्बन्ध में ज्ञान 
वर्द्धन एवं जीवन के अनेक क्षेत्रों 
में इसका उपयोग एवं शोध के 
सम्बन्ध में आयोजित दो दिवसीय 
कार्यशाला के प्रथम दिवस पर 
वैज्ञानिक डॉ. शिल्पा त्रिपाठी 
एवं वैज्ञानिक डॉ0 किरण कुमार 
गोराई द्वारा दो सत्रों में विशिष्ट 
व्याख्यान दिया। कार्यशाला का 
प्रारम्भ मॉ सरस्वती की प्रतिमा 
के समक्ष दीप प्रज्ज्वलन से हुआ। 
अतिथि वैज्ञानिकों के लिये स्वागत 
भाषण में महाविद्यालय के प्राचार्य 
डॉ. एन.के. डबकरा ने कहा कि 
भारत की वैज्ञानिक प्रगति में भाभा 
परमाणु अनुसन्धान केन्द्र, मुम्बई 
का विशिष्ट योगदान रहा है। युवा 

विद्यार्थी इस केन्द्र में वैज्ञानिक 
बनकर विज्ञान के क्षेत्र में अपने 
सपनों को साकार कर सकती है।

कार्यशाला के प्रथम दिवस श्री 
किरण कुमार गोराई एवं डॉ. शिल्पा 
त्रिपाठी ने विद्यार्थियों को संबोधित 
किया। श्री किरण कुमार ने अणु 
के बारे में समझाया, जिससे कि 
विद्यार्थी पूर्व कक्षाओं में पढ़े हुए 
अध्यायों को पुनः याद करते हुए नयी 
जानकारी से जुड़ सके। लाईट का 
उत्पादन होता है अणु की सहायता 
से और अगर अणु का इलेक्ट्रान 
प्रकाश की गति के लगभग गति से 
गतिमान हो तो उससे जो प्रकाश 
उत्पन्न होगा उसकी प्रकृति के बारे 
में चर्चा की गई। इस प्रकाश का 
उपयोग वर्तमान में भारत में इण्डस 
सिंक्रोट्रॉन में पदार्थों के अध्ययन में 
किया जाता है। श्री किरण कुमार 
ने इस सिंक्रोट्रॉन के बारे में बताते 

हुए दृश्य माध्यम से सिंक्रोट्रॉन की 
कार्यप्रणाली समझायी।

इसी को आगे बढ़ाते हुए 
डॉ. शिल्पा त्रिपाठी ने सिंक्रोट्रॉन 
विकिरण के विभिन्न उपयोगों के 
बारे में बताया। उन्होंने बताया कि 
किस तरह इसका उपयोग विज्ञान 
के ही साथ-साथ पुरानी पेन्टिंग, 
सिक्के आदि में किया जा सकता 
है। विज्ञान के अंतर्गत केंसर पर 
शोध, चट्टानें, जानवर इत्यादि पर 
शोध में सिंक्रोट्रॉन विकिरण का 
उपयोग किया जाता है। दवाईयां के 
विस्तृत अध्ययन में इसका उपयोग 
किया जाता है। चंद्रयान, मंगलयान 
आदि के डिक्टेटर केलीब्रेशन में 
इसका उपयोग किया गया है। अन्त 
में कई छात्राओं ने प्रश्न पुछकर 
जिज्ञासाओं को शान्त किया। 
कार्यक्रम का संचालन एवं आभार 
प्रदर्शन डॉ0 हिना हरित ने किया।

जाजू कन्या महाविद्यालय में भाभा परमाणु अनुसन्धान केन्द्र 
के वैज्ञानिकों के प्रथम दिवस एटोमिक ऊर्जा पर ज्ञानवर्धन

नीमच 18 फरवरी 2025, कौशल विकास संचालनालय 
मध्यप्रदेश भोपाल के निर्देशानुसार नोडल संस्था आईटीआई 
नीमच द्वारा निरीक्षण टीम का गठन कर नीमच जिले के 
प्रायवेट आईटीआई का निरीक्षण किया गया। आई.टी.
आई.नीमच की प्राचार्य श्रीमती कमला चौहान ने बताया, 
कि ज्ञानोदय एक्सीलेंस प्रायवेट आईटीआई सुवाखेडाः- 10 
फरवरी 2025 को निरीक्षण टीम द्वारा जिले की समस्त 
प्रायवेट आईटीआई का निरीक्षण किया गया । जिसमें 
सुवाखेडा स्थित ज्ञानोदय एक्सीलेंस प्रायवेट आईटीआई में 
टीम द्वारा निरीक्षण किया गया था। उस दौरान वह बंद पाई गई 
तथा बाद में दूरभाष द्वारा संम्पर्क करने पर संबंधित कर्मचारी 
वहॉ आए और उनके द्वारा भौतिक निरीक्षण करवाया गया 
उसमें भी कमीयॉ पाई गई निरीक्षण के दौरान पता चला कि 
वहॉं पॉलीटेक्निक एवं आईटीआई की संयुक्त रुप से एक ही 
बिल्डिंग में थ्योरी एवं प्रेक्टिकल कक्षाओं का संचालन किया 
जाता है। संस्था में प्रवेशित 67 प्रशिक्षणार्थियों की उपस्थिति 
शून्य थी तथा ट्रेनिंग के लिए औजार उपकरण में कमी पाई 
गई। संस्था में पढाने के लिए स्टाफ की कमी पाई गई। चूंकि 
संस्था में सिनियर एवं जूनियर (इलेक्ट्रीशियन) व्यवसाय 
संचालित है। संचालित ट्रेनिंग बेच के अनुसार स्टाफ नही 
पाया गया। जो कमीया है उसे पूरा करने के लिए निर्देशित 

किया गया है।
ज्ञानोदय प्रायवेट आईटीआई कनावटीः- निरीक्षण 

10 फरवरी 2025 निरीक्षण के दौरान आईटीआई चालू 
स्थिति में पाई गई। औजार उपकरण संस्था में संचालित 
फिटर, इलेक्ट्रीशियन दोनो ट्रेड में 100 प्रतिशत पाये गए। 
चूंकि वहा प्रशिक्षणार्थियों की पंजीकृत संख्या 85 है,जिसमें 
इलेक्ट्रीशियन ट्रेड में मात्र 03 बच्चे एवं फिटर में मात्र 02 
बच्चो की उपस्थिति पाई गई। संस्था में ईडी कक्ष नही है। 
थ्योरी कक्ष में भी कई जगह मरम्मत की आवश्यकता है। 
जो कमीया है उसे पूरा करने के लिए निर्देशित किया गया है।

ज्ञानोदय प्रायवेट आईटीआई सांडिया मनासाः- 
निरीक्षण 11 फरवरी 2025 संस्था में साफ-सफाई ,क्लास 
रुम, लैब की उपस्थिति कैम्पस का आवरण अच्छा पाया 
गया। स्टाफ की उपलब्धता (शैक्षणिक/कार्यालयीन) 
प्रशिक्षणार्थियों की उपस्थिति आवरण एवं अनुशासन 
प्रशिक्षण अधिकारियों एवं लिपकीय स्टाफ द्वारा दस्तावेजो 
का संधारण का स्थिति ,बाथरुम (महिला/पुरुष) रैंप एवं पेय 
व्यवस्था एवं बिल्डिंग की स्थिति ,पहुच मार्ग,परिवहन की 
व्यवस्था औसत रेटिंग पाई गई,एवं उपस्थिति हेतु बायोमेट्रिक 
की सुविधा (स्टाफ/प्रशिक्षणार्थी) एवं उपस्थिति पंजी का 
संधारण नवाचार स्थिति निराशाजनक पाई गई। जो कमिया है 

उसे पूर्ण करने के निर्देश दिए गए।
महाकाल प्रायवेट आईटीआई मनासाः-निरीक्षण 10 

फरवरी 2025 संस्था के प्राचार्य द्वारा अवगत कराया गया है 
की सत्र 2024-25 में संस्था को अस्थाई रुप से बंद किया 
गया है। मनासा प्रायवेट आईटीआई मनासाः- निरीक्षण 10 
फरवरी 2025 संस्था में भवन रिपेयरिंग का कार्य चल रहा 
है प्राचार्य के अनुसार संस्था एक माह से अस्थाई रुप से बंद 
है। वर्तमान में निरीक्षण योग्य नही पाई गई है।

विद्या प्रायवेट आईटीआई रतनगढः- निरीक्षण 13 
फरवरी 2025 बिजली बिल आईटीआई के नाम की जगह 
संचालन समिति के नाम से है। नाम परिवर्तन हेतु निर्देशित 
किया गया है। संस्था में औजार उपकरण एवं मशीनरी की 
उपब्धता पूर्ण पाई गई प्रशिक्षणार्थियों की उपस्थिति बढाने के 
लिए निर्देशित किया गया है तथा अन्य जो कमिया पाई गई है 
उसे पूर्ण करने हेतु निर्देशित किया गया है।

आर.आर.एम.प्रायवेट आईटीआई भाटखेडा- 
निरीक्षण 11 फरवरी 2025 को संस्था में स्टाफ की कमी पाई 
गई तथा औजार उपकरण एवं मशीनरी की स्थिति में कोई 
कमी नही पाई गई। तथा जो अन्य कमीया थी उन्हे पूर्ण करने 
के लिए निर्देशित किया गया। उक्त जानकारी आई.टी.आई 
प्राचार्य श्रीमती कमला चौहान द्वारा प्रेस विज्ञप्ति में दी गई।

आई.टी.आई.नीमच की टीम ने किया प्रायवेट आई.टी.आई.का निरीक्षण

भोपाल, एजेंसी। दो दिवसीय ग्लोबल इन्वेस्टर्स 
समिट का शुभारंभ करने आ रहे प्रधानमंत्री नरेन्द्र मोदी 
प्रदेश के भाजपा नेताओं की बैठक भी लेगें। यह बैठक 
भाजपा कार्यालय में होगी या और कहीं अभी यह तय 
नहीं है। बैठक के लिए स्थान तय करने के लिए मंथन 
किया जा रहा है। इस बैठक के बाद ही भाजपा प्रदेश 
अध्यक्ष का निर्णय होगा। माना जा रहा है कि इसी 
बैठक में नए प्रदेश अध्यक्ष का नाम निकल सकता है। 

दरअसल प्रदेश में मंडल और जिला अध्यक्षों 
के नामों की घोषणा के बाद से ही प्रदेशाध्यक्ष के 
चुनाव की प्रक्रिया बंद पड़ी हुई है। फिलहाल भाजपा 
प्रदेशाध्यक्ष के लिए आधा दर्जन नाम चर्चा में बने हुए 
हैं। इसमें मौजूदा प्रदेश अध्यक्ष वीडी शर्मा का भी नाम 
शामिल है। प्रधानमंत्री मोदी 23 फरवरी की शाम को 
भोपाल पहुंचेंगे। वे राजभवन में रात्रि विश्राम करेंगे। 
इसकी वजह से माना जा रहा है कि राजभवन के 
सामने कुशाभाऊ ठाकरे सभागार में वे भाजपा नेताओं 
की बैठक ले सकते हैं। फिलहाल भाजपा कार्यालय 
और कुशाभाऊ ठाकरे सभागार का प्रस्ताव पीएमओ 
भेजे गए हैं। 

अब पीएमओ से अंतिम मंजूरी के बाद बैठक और 
स्थान तय हो जाएगा। इसके साथ ही पार्टी के किन 
विधायकों और नेताओं को बैठक में बुलाया जाए, 
उनके नामों को भी एक -दो दिन में तय कर लिया 
जाएगा। इसके बाद यह सूची भी  प्रधानमंत्री कार्यालय 
को भेजी जाएगी। दरअसल, ग्लोबल इन्वेस्टर्स 
समिट की तैयारियों में सीएम डॉ. मोहन यादव और 
बीजेपी प्रदेश अध्यक्ष से लेकर पूरा प्रशासन और मंत्री 
विधायक, बीजेपी के कार्यकर्ता जुटे हुए हैं। इस समिट 
के चलते बीजेपी प्रदेश अध्यक्ष का चुनाव टल गया 
है। अब जीआईएस के बाद ही बीजेपी के नए प्रदेश 
अध्यक्ष का चुनाव होगा यह तो तय है। मोदी भले 
ही ग्लोबल इन्वेस्टर्स समिट के उद्घाटन में आ रहे 
हों। लेकिन, राजनीतिक रूप से उनका दौरा अहम है। 
बीजेपी के नए प्रदेश अध्यक्ष का इसी महीने चयन 
होना है। अगले महीने से निगम, मंडल, आयोगों में 

राजनीतिक नियुक्तियों का दौर भी संभावित है।
गैर राजनीतिक लोगों की भी हो रही सूची 

तैयार - प्रधानमंत्री ने पार्टी से लोगों को जोड़ने के 
लिए एक लाख ऐसे युवाओं को राजनीति में लाने को 
कहा है, जो बगैर राजनैतिक पृष्ठभूमि से आते हैं। इस 
पर भी प्रदेश संगठन द्वारा काम किया जा रहा है। इसके 
लिए सूची तैयार करने का काम जारी है। यह वे युवा 
हैं जो अलग-अलग क्षेत्रों में काम कर रहे हैं। इनमें 
डॉक्टर, पत्रकार, वकील, व्यवसायी, सोशल वर्कर्स, 
प्लेयर्स, उद्यमी, रिटायर्ड अफसर, आर्मी, नेवी, एयर 
फोर्स के रिटायर्ड अफसर जो अब राजनीति में काम 
करने के इच्छुक हैं।

यह है दावेदार - भाजपा प्रदेशाध्यक्ष पद के लिए 
जिन नामों की चर्चा है उनमें, हेमंत खंडेलवाल का 
नाम है जो वैश्य समाज से आते हैं। एससी वर्ग को 
अपने पाले में करने के लिए किसी एससी वर्ग के 
नेता को प्रदेश अध्यक्ष बनाया जा सकता है। अगर 
ऐसा होता है तो लाल सिंह आर्य के नाम पर मुहर 
लग सकती है। इसी तरह से अनुसूचित जनजाति वर्ग 
के प्रभाव को देखते हुए सुमेर सिंह सोलंकी, दुर्गादास 
उइके और गजेंद्र पटेल का नाम भी चर्चा में है।

नरोत्तम और शुक्ला की भी दावेदारी - 
फिलहाल प्रदेश में ओबीसी सीएम वाली सरकार 
और सामान्य वर्ग वाला प्रदेश अध्यक्ष बनाकर जातीय 
समीकरण साधने की जो शुरुआत की गई थी, उसी 
को आगे बढ़ाए जाने की संभावना अधिक है। इसलिए 
माना जा रहा है कि पार्टी इसी फॉर्मूले पर इस बार भी 
आगे बए़ सकती है। बीजेपी के मौजूदा प्रदेश अध्यक्ष 
वीडी शर्मा ब्राह्मण वर्ग से आते हैं, उनका कार्यकाल 
पूरा हो चुका है। ऐसे में ब्राह्मण वर्ग से जो नाम रेस में 
हैं उनमें पूर्व गृहमंत्री नरोत्तम मिश्रा, डिप्टी सीएम राजेंद्र 
शुक्ला का नाम सामने आ रहा है। जातिगत समीकरणों 
की बात करें तो फिलहाल मोहन कैबिनेट में सबसे 
कम भागीदारी ब्राह्मण वर्ग की है, जिसमें सिर्फ दो मंत्री 
शामिल हैं। ऐसे में एक बार फिर से इस वर्ग को प्रदेश 
भाजपा की कमान मिल सकती है।

भाजपा प्रदेशाध्यक्ष पर फैसला समिट के बाद
मोदी भाजपा नेताओं के साथ बैठक में होंगे शामिल

एमएसएमई, स्टार्टअप, एकीकृत 
टाउनशिप सहित 8 नीतियों को 

मिल सकती है मंजूरी
भोपाल । ग्लोबल इन्वेस्टर्स 

समिट (जीआईएस) से पहले 
मध्य प्रदेश सरकार आठ और 
नीतियां लाने की तैयारी में है। 
इनमें एमएसएमई, स्टार्टअप, 
भूमि आवंटन नीतियों में संशोधन 
करना प्रस्तावित है, वहीं जैव 
ईंधन नीति को नवकरणीय 
ऊर्जा नीति में समाहित किया 
जा रहा है। एकीकृत टाउनशिप, 
स्वास्थ्य निवेश, ईवी (इलेक्ट्रिक 
व्हीकल) और उड्डयन संबंधी 
नीतियां पहली बार लाई जा रही 
हैं। मंगलवार को मुख्यमंत्री डॉ. 
मोहन यादव की अध्यक्षता में 
होने वाली मंत्रिमंडल की बैठक 
इन नीतियों को स्वीकृति मिलने 
की संभावना है।

पीपीपी मोड पर बनाए 
जाएंगे जिला अस्पताल - 
स्वास्थ्य निवेश नीति के तहत 
पीपीपी मोड पर जिला अस्पताल 
विकसित किए जाएंगे। बड़े 
अस्पताल, शोध और विकास 
में निवेश पर शासकीय सहायता 
मिलेगी। इसके लिए स्वास्थ्य क्षेत्र 
के निजी निवेशकों को निवेश के 
लिए आमंत्रित किया जाएगा।

इनमें 75 प्रतिशत बिस्तरों 
का निवेशक स्वयं उपयोग कर 
सकेगा, वहीं 25 प्रतिशत बिस्तर 
मुफ्त में निर्धन वर्ग के उपचार 
के लिए आरक्षित रखे जाएंगे। 
इसके अलावा इस नीति में बेहतर 

स्वास्थ्य सेवाओं को लेकर भी 
कई प्रावधान किए गए हैं।

दो सौ किमी पर एक 
मिनी एयरपोर्ट बनाया जाएगा 
- उड्डयन नीति में पीपीपी मोड 
पर मिनी एयरपोर्ट बनाने का 
प्रावधान किया गया है। प्रत्येक 
दो सौ किलोमीटर पर एक मिनी 
एयरपोर्ट पीपीपी मोड पर बनाए 
जाएंगे। प्रत्येक विकासखंड में 
एक हेलीपैड, 100 किमी पर एक 
हवाई पट्टी बनाई जाएगी। उड़ान 
योजना के तहत 20 सीटर विमान 
सेवा उपलब्ध कराई जाएगी।

एमएसएमई में दो गुना 
ऋण गारंटी - भारत सरकार ने 
बजट में कुछ प्रावधान किए हैं। 
उसके तहत मप्र की एमएसएमई 
की परिभाषा बदली जा रही है। 
एमएसएमई नीति के तहत दो गुना 
ऋण गारंटी दी जाएगी। इसके 
अलावा एमएसएमई, स्टार्टअप 
और भूमि आवंटन नीति में निर्यात 
को बढ़ावा देने के प्रावधान किए 
गए हैं। लाजिस्टिक्स बढ़ाने, 
निर्यात बढ़ाने में मदद करने 
प्रावधान किए गए हैं। हरित 
औद्योगिकीकरण को बढ़ावा देने 
के लिए निर्यात को प्रोत्साहित 
करने, बेहतर गुणवत्ता सुनिश्चित 
करने और प्रमाणीकरण में वित्तीय 
प्रोत्साहन दिया जाएगा। निजी क्षेत्र 
में क्लस्टर को बढ़ावा देने के भी 
प्रावधान किए गए हैं।


